
LE U NOJ MOLA’AY CONGRESO TI’ U LU’UMIL YUCATÁN, ICHIL U TSIKBE’ENIL LE YÁAX, ÓOXP’ÉEL ARTÍKULOS, NUUPUL  U TUUSBEELIL YÉETEL LE ARTIKULO 2 JAATSIL B, KA’JAATSIL IX TI’ LE U NOJ A’ALMEJEN NOJ A’ALMAJT’AANIL U MÚUCH’ P’ÉET LU’UMILO’OB MÉXICO, LE JAATSIL 2.1 YÉETEL LE ARTÍKULOS 6 ,7 TI’ LE A’ALMAJT’AAN   CONVENIO 169 TI’ LE NOJ MÚUCH KABIL ORGANIZACIÓN INTERNACIONAL DEL TRABAJO SOBRE PUEBLOS  INDÍGENAS Y TRIBALES EN PAÍSES INDEPENDIENTES; LE ARTIKULO 19 TI’ LE A’ALMAJT’AAN DECLARACIÓN DE LAS NACIONES UNIDAS SOBRE LOS PUEBLOS INDÍGENAS, LE ARTIKULO XXIII TI’ LE A’ALMAJT’AAN DECLARACIÓN AMERICANA SOBRE LOS DERECHOS DE LOS PUEBLOS INDÍGENAS;BEEY XAN LE ARTIKULOS 29 , 30, JAATSIL V TI’ LE U K-NOJ A’ALMAJT’AAN, YÉETEL 43, JAATSIL VIII, INCISO A) TI’ LE  A’ALMAJT’AAN  LEY DE GOBIERNO DEL PODER LEGISLATIVO TI’ U  LU’UMIL YUCATÁN TU PAACHIL COMISION PERMANENTE TI’ PUNTOS CONSTITUCIONALES YÉETEL GOBERNACIÓN KU BEETIK,

 PAYT’AANIL
Ti’al tuláakal máasewáal kajnáalo’ob, máasewáal kaaajo’ob, ti’ u lu’umil Yucatán, le u jo’olpo’opilo’ob máasewáal kaaj, jejeláas múuch’kabil yéetel mola’ayilo’ob kaláantik wa ch’úuktik u tojbe’entsilil máasewáalkaajo’ob yéetel máasewáal kajnáalo’ob, jejeláas múuch’kabilo’ob yéetel mola’ayilo’ob ku k’áatiko’ob ka’a ch’enxikinta’ak kaaj, beey xan u láak’ másewáalkajnáalo’ob kajakbalo’ob noj kaajo’ob beey xan Afromexicanas ka’a táakpajko’ob ichil junp’éel k’áatchi’kaaj ku k’aaba’tik “Foro Regional ikil u k’áatchi’ita’al máasewáal kajnáalo’ob yéetel máasewáal kaajo’ob beey xan  Afromexicanas kajakbalo’ob tu lu’umil Yucatán, tu yóolal u chíimpolta’al máasewáal kaajo’ob, máasewáal kajnáalo’ob beey xan  Afromexicanas tu lu’umil Yucatán, ichil u ts’íibiltuusbeelil le u noj a’almajt’aanil u lu’umil Yucatán”.
CHUUNILO’OB
YÁAXIL. BA’AXTEN KUN BEETA’AL LE K’ÁATCHI’ KAAJ

Le u beykunsa’al u ch’enxikinta’al máasewáal kajnáalo’ob, máasewáal kaajo’ob beey xan afromexicanas kajakbalo’ob tu lu’umil Yucatán ti’al u k’áatchi’italo’ob ikil u yojéelta’al ba’ax ku tukultiko’ob wa bix u yiliko’ob yéetel u k’a’amal u propuestaob tu yóolal wa ku ejéentiko’ob ka’ táakbesa’a ichil u tsíibiltuusbeelil le artikulo 2 ti’ le u noj a’almajt’anail u lu’umil Yucatán le u chíimpolta’al máasewáalo’ob tu lu’umil Yucatán.
KA’AP’ÉEL.-BA’AX KU K’ÁATCHI’ITA’AL: 
Le ba’ax ku jets’a’al u k’áatchi’ita’al ichil le payt’aanila’, ku jets’a’al le ku beytal ba’ale ma’ u xuuli’i, chuumpaja’an ichil u tiskbe’enil le u páajtalilo’ob máasewáalkaajo’ob, yéetel afromexicanas je’ex bix:
1. Le u chíimpolta’al máasewáal kaajo’ob, máasewáal kajnáalo’ob yéetel afromexicanas, beey xan u láak’ máasewáal kajo’ob tu lu’umil Yucatán ichil u tsíibiltuusbeelil u noj a’almajt’aanil 

Nota I: Le u jeltúumbensa’al le noj a’almajt’aan ku k’áatalob ti’ yaan ichil le u proyectoi le Decretoi le iniciativa ti’al u jeltúumbensa’al u noj a’almajt’aanil u noj lu’umil Yucatán tu yóolal u chíimpolta’al máasewáal kaajo’ob yéetel afromexicanas, beey xan u láak’ máasewáal kaajo’ob tu lu’umil Yucatán, bey jets’a’n ichil le yáax jaatsilil le payt’aanila’, beey xan ichil le jaatsilil “ iniciativas” ku chíikpajal ichil u paginai internet le u Congresoi u lu’umil Yucatán.
Nota II: Le bix kun k’u’ubul wa u k’a’amal le t’aano’ob, tuukulo’ob yéetel propuestas ichil le k’áatchi’ kaaj wa consulta ti’ máasewáal kaajo’ob yéetel afromexicanas tu lu’umil Yucatán tu yóolal Le u chíimpolta’al máasewáal yéetel afromexicanas, beey xan u láak’ máasewáal kaajo’ob tu lu’umil Yucatán ichil u tsíibiltuusbeelil u noj a’almajt’aanil Yucatán” ku je’epajal u páajtalil yéetel ku beytal u k’e’exel keet bix anik le u k’iinil jetsa’a’an u beeta’al  yiknal le kaajo’ob
ÓOXP’ÉEL: BIX KUN TÁAKPAJAL KAJNÁALO’OB:
Chéemp’elak u jóok’sa’al le u payt’aanil tak le kéen ts’o’okok le Foros Regionales ikil u k’áatchi’ita’al kaaj, kajnáalo’ob, múuch’kabilo’ob, mola’ayilo’ob ku k’áatiko’ob táakpajal ichil le k’áatchi’itkaaj wa “Foro Regional ikil u k’áatchi’ita’al máasewáal kajnáalo’ob yéetel máasewáal kaajo’ob beey xan  Afromexicanas kajakbalo’ob tu lu’umil Yucatán, tu yóolal u chíimpolta’al máasewáal kaajo’ob, máasewáal kajnáalo’ob beey xan  Afromexicanas tu lu’umil Yucatán, ichil u ts’íibiltuusbeelil le u noj a’almajt’aanil u lu’umil Yucatán”.”, ku beytal je’ex u páajtalila’:
a) Presencial 

Le máaxo’ob taak u táakpajal ichil le Foros Regionales ku beytal u k’uchul ti’ le kúuchilo’ob tu’ux kun ts’a’abal le tsikbalob tu k’iinil yéetel tu súutukil jets’a’an ichil u payt’aanil, 

Junp’éel hora antes u káajal le tsikbalob kun ts’a’abal mesasi registro tu joolnail le kúuchilob, beey xan yaan máaxo’ob ts’íibtik u k’aaba’ le máaxo’ob ku táakpajlo’ob ichil le Foro Regional ti’ le k’áatchi’ kaaj, wáa yaan máax ma’ u yojel ts’íibe’e chéen kun a’alik u k’aaba’ tumeen yaan ajsutt’aano’ob wa interpretes

b) Virtual 

Le t’aano’ob, tuukulo’ob yéetel propuestas ku beeta’al virtual ku beytal u túuxta’al ti’ le micrositio kun je’ebel tu páginai internet ti’ le noj mola’ay H. Congresoi u lu’umil Yucatán (https://www.congresoyucatan.gob.mx/).

c) Documental

Le t’aano’ob, tuukulo’ob yéetel propuestas ku beytal u ts’íibta’al ti’ ju’un wa u táabsa’al ti’ video kun beytal u túuxta’al físico wa electrónico ti’ u noj mola’ay Congreso chéemp’élak u jóok’sa’al le u payt’aanil, u xuul k’iinile tak 24 ti’ marzo las 3 u bin k’iin, yiknal le kúuchilo’oba’:

· Ti’ Oficialía ti’ Partes tu noj najil H. Congresoi Yucatán, jets’a’an tu noj bejil Periférico Poniente, Tablaje Catastral 33083, ichil Fiscalía General ti’ yucatan yéetel Silos Hidrogenadora, Col. Juan Pablo II Alborada. C.P. 97246, tu noj kaajil Jo’, Yucatán, tu súutukil meyaj 9:00 tak 15:00 u bin k’iin, (lunes tak viernes).

Yiknal le Mesasi le Registros ti’ le Foros Regionales ikil u beeta’al le k’áatchi’ kaaj tu k’iinil yéetel u súutukil u beeta’al

· Ti’ correo electrónico secretaria.general@congresoyucatan.gob.mx
Ti’ je’e bix ka’a táakpajak kajnáale’ unaj u ts’íiba’al le datos ku k’áatalob:

· k’aaba’ chúuka’an yéetel unaj u sáasilkúunta’al ichil u ts’íibilil wa ku taal ti’ junp’éel múuch’kabil wáa mola’ayil 

· Ja’abil,Genero, ba’ax u xokmaj yéetel tu’ux kajakbal

· Ba’ax  chi’ibailil u máasewáalil 

· Ba’ax ti’ ku t’aan
Tuláakal le t’aano’ob, tuukulo’ob yéetel propuestasob kun k’a’amal kex ichil kastelan t’aan wa maayat’aan beeta’an je’e tu’ux yéetel bix k’a’a k’u’ubuke’

K’AMP’ÉEL: NU’UKBESAJIL YÉETEL TSOLNU’UKIL SÉEBA’AN U NA’ATPAJAL 

Le formatos yéetel le tsolnu’ukil kun beeta’alob séeba’an u na’atpajal ti’al le máaxo’ob kun táakpajlo’ob

Le payt’aanila’ ku beytal u xo’okol ichil kastelan t’aan yéetel mayaat’aan, ichil u t’aan kóoko’ob waa tooto’ob Lenguaje de señas mexicanas beey xan ti’ audio, ti’: 

· Tu paginai internet http://www.congresoyucatan.gob.mx/,  micrositio je’eba’an ti’al u yila’alob

· Ti’ Redes Sociales ti’ le noj mola’ay Congresoi Yucatán

· Yiknal palacio municipal tu’ux kun beeta’al le k’áatchi’ kaaj wa Foro Regional

 JO’OP’ÉEL: TU’UX KUN BEETA’AL LE FOROS TI’ K’ÁATCHI’ KAAJ:
Le k’áatchi’ kaaj kun beeta’al ti’ lajun Foros Regionales, junk’iinil, ku jo’olinta’al tumeen  le Comision Permanente ti’ Puntos Constitucionales yéetel Gobernacion, je’ex ku jets’a’al ti’ le u tsolk’iinila:

	K’IIN
	SÚUTUK
	KAAJIL

	Viernes 03 ti’ marzo 2023
	Ku káajal las 13:00 hrs
	Hunucmá

	
	Ku káajal  las 13:00 hrs
	Motul

	
	Ku káajal las 13:00 hrs
	Izamal

	Viernes 10 ti’’ marzo 2023
	Ku káajal las 13:00 hrs
	Valladolid

	
	Ku káajal las 13:00 hrs
	Tizimín

	Viernes 17 ti’’ marzo ti’ 2023
	Ku káajal las 13:00 hrs
	Tekax

	
	Ku káajal las 13:00 hrs
	Sotuta

	Viernes 24 ti’ marzo  2023
	Ku káajal  las 13:00 hrs
	Mérida

	
	Ku káajal las 13:00 hrs
	Tekit

	
	Ku káajal las 13:00 hrs
	Maxcanú


WAKP’ÉEL: U XAAK’ALIL LE PROPUESTAS 

Le propuestas kun k’a’amalob kun xak’alta’al tan Sesión kun beetik le Comisión Permanente ti’ Puntos Constitucionales yéetel Gobernación
WUKP’ÉEL: LA BA’AX MA’ JETS’AN ICHIL LE PAYT’AANIL

Le ba’alo’ob ma’ jets’a’n ichil le u payt’aanil beey xan le ba’ax ma’ táakpbesa’an ikil kun beeta’al le “Foro Regional ikil u k’áatchi’ita’al máasewáal kajnáalo’ob yéetel máasewáal kaajo’ob beey xan  Afromexicanas kajakbalo’ob tu lu’umil Yucatán, tu yóolal u chíimpolta’al máasewáal kaajo’ob, máasewáal kajnáalo’ob beey xan  Afromexicanas tu lu’umil Yucatán, ichil u ts’íibiltuusbeelil le u noj a’almajt’aanil u lu’umil Yucatán”, kun jeltojk’iinsa’al tumeen le Comisión Permanente ti’ Puntos Constitucionales yéetel Gobernación
Jóok’sa’ak le payt’aanil ichil le Diario Oficial ti’ u Jala’achil u lu’umil Yucatán, yéetel kex ti’ junp’éel periódico jach ku xo’okol wey tu lu’umil Yucatán, beey xan ta’ak’ak ti’ u noj pak’il najilo’ob públicos ti’ le noj kaajo’ob yéetel ti’ le kaajo’ob tu’ux kun beeta’al le k’áatchi’kaajob

bey tuusbeelta’ab tu noj najil le noj mola’ay poder legislativo, tu noj kaajil jo’, yucatan, tu múuch’ kaajil mexico, tu yáax k’iinil febrero tu ja’abil dos mil veintitres

PRESIDENTE
(RÚBRICA)
DIP. ERIK JOSÉ RIHANI GONZÁLEZ.

	SECRETARIA
(RÚBRICA)
DIP. KARLA VANESSA SALAZAR GONZÁLEZ.
	SECRETARIO

(RÚBRICA)
DIP. RAFAEL ALEJANDRO ECHAZARRETA TORRES.

